Халыкара Туган тел көненә багышланган айлыкка һәм атналыкка отчет (2020-2021)

      Туган телебезнең дә киләчәге турында уйланырга бер сәбәп булып тора әлеге көн! Туган як, татар теле, татар халкының көнкүреше турында белемнәрен ныгыту; милләтебез, туган телебез – татар теле белән горурлану хисләре, әдәплелек тәрбияләү.  

  Әлеге максаттан мәктәбебездә 21нче  февраль көнне  Туган тел көне билгеләп үтелде. Әдәби-музыкаль кичәдә кунакта үзенең эчтәлекле китап күргәзмәсе белән авыл китапханәчесе Әхмәдишина Г.Р.катнашты. Китап күргәзмәсенә нигезләнеп , туган телнең кадере турында сөйләде һәм чыгышын Ә.Атнабаевның “Туган тел турында бер шигырь” шигыре белән төгәлләде.
    21 нче февраль – Халыкара туган тел көне. Туган теле белән горурланган һәркемне әлеге зур бәйрәм белән тәбрик итәбез!  Бу бәйрәм телләр һәм мәдәният төрлелеген сакларга, үстерергә чакыру буларак яңгырый, башка милләт ке​ше​ләрнең телләрен ихтирам итәргә, кадерләргә өйрәтә.
    Бәйрәмгә әзерлек алдан башланды. Укучылар телгә багышланган инша, шигырьләр язды, викторина сораулары, ребуслар, башваткычлар төзеде,  тел турында кызыклы мәгълүматлар туплады,  һәр сыйныф  “Тарих эзләре” астында стена газетасы чыгарды.
     Һәр халыкның туган теле – аның мәдә​нияте, тарихи көзгесе. Шуны истә тотып, укучылар халкыбызның моңлы көйлә​рен, шагыйрьләребезнең тел турындагы матур шигырьләрен сөйләде.
    Туган тел һәм әдәбияты укытучысы тарафыннан 6 сыйныфлары арасында  “Туган телләр була бер генә -
  Туган телнең  кадерен бел генә”темасы астында лексик КВН үтте .

"Олы мираслы телем" темасына сәнгатьле шигырь уку бәйгесе булып узды. Бәйгедә 5 сыйныфы укучысы Низамов Булат, 6 нчы сыйныфтан Исламова Ләйсән, 7 енче сыйныфтан Яковлев Вадим, 8 енче сыйныфтан Кәримова Сөмбел, Нәҗмиева Диләрә, Гаскаров Тимур, Хисамов Руслан, Биккинина Алия, 11 енче сыйныфтан Гыйльфанова Алиналар җиңүче дип табылдылар.

      "Иң матур эчтәлекле сочинение" бәйгесендә җиңүчеләр булып 8а сыйныфтан  Магрупов Д., 10  сыйныфтан Николаев С. билгеләнде.

   Шунысын искәртеп китәргә кирәк: монда дәүләт телләре булган татар һәм рус телләре генә түгел, чуваш, мари, удмурт һәм башка халыкларның телләренә дә игътибар бирелә. Шул уңайдан мәктәп күләмендә узган “Хикмәтле дә, бизәкле дә, Туган тел!” дип исемләнгән әдәби-музыкаль кичә уздырылды.
        Мәсәлән, Актаныш районы мәктәпләрендә ай дәвамында педагоглар һәм укучылар катнашында “Ике телем – ике канатым”, “Дөньяны телләр аша тану”, “Гасырлар аша килгән туган телем”, рус теле буенча КВН, чуваш теле буенча “Язык родной – дружи со мной” кебек чаралар, “Великий, могучий, правдивый и свободный русский язык” дип аталган китаплар күргәзмәсе оештырыла. Хәтта шәһәр мәктәпләре арасында “Лингвиния” иленә сәяхәт” дип аталган компьютер газеталары бәйгесе, “Рус теле могҗизалары” викторинасы, “Телләр белгән – илләр гизгән” дигән әдәби-музыкаль кичә үткәрелә. 
       Матур язу конкурсында җиңүчеләр:  5 класс – Гәрәева К., 6 класс – Исламова Л., 7 акласс – Шәкүрова А., 7б сыйныф – Жадов А., Баев В., 8а класс – Кәримова С., 8б класс – Нәҗмиева Д., Шәрипова Л.,9 класс –  Хәмидуллин Н., 10 класс - Рәхмәтуллин Г., 11 класс – Авзалова А., Исанов В.
       8а  класслар белән Муса Җәлилнең 115 яшьлек юбилеена багышланган дәрес-экскурсия уздырылды.      Китапханәче Нигъмәтдинова М.М. Муса Җәлилнең тормыш юлы һәм иҗаты буенча сөйләде, китап күргәзмәсе буенча чыгыш ясады.
 Муса Җәлил иҗатына багышланган рәсем конкурсында 5-8 нче класслар катнашты. Җиңүчеләр: Шәкүрова А. (7а класс), Баев В. (7б класс), Фәррахов И. (8а класс).
Татар теле һәм әдәбияты укытучысы Фәрхетдинова Л.Ф. тарафыннан 8б сыйныфы белән “Муса Җәлил – патриот шагыйрь”темасына ачык дәрес үткәрелде. М.Җәлилнең туган илгә тугрылык хисе белән сугарылган шигырьләренең тарихи әһәмияте ачыкланды.Укучыларның эзлекле фикер йөртү сәләте, бәйләнешле сөйләм телләрен үстерү өстендә эш алып барылды. Укучыларда М.Җәлил иҗатына һәм шәхесенә карата ихтирам, милли үзаң, горурлык хисе тәрбияләнде. Дәрес “Җырларым” җыры белән тәмамланды.
  5 нче класслар белән “ТАМЧЫ-ШОУ” оештырылды. Тел белгечләре һәм Тукай оныклары командалары үзара көч сынаштылар. Тел белгечләре командасы җиңүче дип табылды.
Китапханәче Нигъмәтдинова М.М. тарафыннан “Туган тел һәм халыклар бердәмлеге” темасына китап күргәзмәсе эшләнде. 
Сыйныф җитәкчеләре һәм тәрбиячеләр  “Туган ягым Татарстан: халыкларның гореф-гадәтләре, традицияләре”, “Күп гасырлар кичкән чал тарихлы, данлы илем” темасына сыйныф сәгатьләре үткәрделәр.

Туган ягым темасына багышланган рәсем конкурсында 6 класстан Исламова Л.. Чикирев Р., 7а классыннан Гаязов И. лар җиңүче.

     5-11 нче класслар арасында “Тарих эзләреннән” багышланган стенгазеталар эшләделәр. 1 урын-6 класс, 2 урын – 5 класс, 3 урын – 10-11 класслар. 
Сәкинә Хәйруллина сүзләре,Фирдүс Тямаев көенә язылган “Татарлар” җырына нигезләнеп һәр класс флешмоб курсәтте. Һәр класс җиңүче дип билгеләнде.

Ел дәвамында укучыларыбыз иҗат белән шөгыльләнүләреннән туктамыйлар. Аларның язмалары районда чыга торган “Актаныш таңнары”газетасында һәм республикада балалар өчен чыга торган “Көмеш кыңгырау”газетасында чыгып бара.6 нчы класс укучысы Авзалов Риназның “Минем әти – Ватан сакчысы”темасына мәкаләсе бу газеталарда басылып  чыкты.
Катнашкан һәр класс, аерым укучылар мәктәп грамотасы һәм бүләкләр белән хөрмәтләнделәр.
     Газиз туган телебез– татар телен кадерлик, яклыйк, саклыйк,  сөеп үстерик. Туган теле барның –  юлы бар,  йөзе бар, шәхес буларак үзе бар, кеше буларак абруе, кадер- бәясе, хөрмәте бар.
Туган тел һәм туган тел әдәбияты укытучысы Фәрхетдинова Ләйлә Фәвис кызы

